
Наградата од Европската Унија за истражувачкото новинарство има цел да ги истакне и да ги промовира извонредните достигнувања на новинарите истражувачи и да ја подобри видливоста на квалитетното истражувачко новинарство во земјите од Западен Балкан и во Турција.

Наградата е воспоставена од Европската комисија, поконкретно од Директоратот за проширување, во согласност со Стратегијата за проширување на ЕУ, која ја идентификува потребата од обезбедување слобода на изразување во медиумите и потребата за поддршка на истражувачкото новинарство при следење на процесот на реформите, како и за одбележување на историскиот момент на пристапување кон ЕУ.

Наградата од Европската Унија за истражувачкото новинарство се доделува еднаш годишно во земјите од Западен Балкан и Турција, во период од три години: во 2015 (беа наградени истражувачките стории и достигнувања продуцирани во 2014), во 2016 (за достигнувања во 2015) и во 2017 (за достигнувања во 2016 година). 

Наградниот фонд за седумте земји (Западен Балкан и Турција), за сите три години изнесува вкупно 210.000 евра. Годишниот награден фонд за секоја земја изнесува 10.000 евра. Во секоја земја ќе бидат наградени од една до три истражувачки стории. Поединечните награди ќе изнесуваат од 3.000 до 5.000 евра.

Наградата ја администрира регионално партнерство на граѓански организации, координирани од Мировниот институт во Љубљана, кое беше избрано за оваа задача од страна на Европската комисија. Европската комисија ќе го надгледува и ќе го одобрува секој важен чекор во наградниот процес.

Покана за пријавување

Македонскиот институт за медиуми, како член на регионалното партнерство на граѓански организации што ја администрира Наградата од Европската Унија за истражувачкото новинарство, распишува конкурс за:
· Истражувачки стории објавени помеѓу 1 јануари и 31 декември 2016 година, кои известуваат за општествени прашања поврзани со злоупотреба на моќта и прекршување на основните права, корупција и организиран криминал во земјава, а кои инаку не би ѝ биле достапни на јавноста.
За Наградата од Европската Унија за истражувачкото новинарство може да се пријавуваат стории објавени или емитувани на сите видови домашни медиуми: печатени, радио, ТВ, медиуми на Интернет или комбинации од нив.

За наградата може да се номинираат еден новинар или група новинари. Конкурсот е отворен за сите професионални новинари, без разлика на типот на вработување, или, пак, на ангажманот во медиумите (вработени со полно работно време, хонорарци/фриленс новинари, самовработени и сл.).
Конкурсот вклучува под-категорија – награда за најдобра сторија од млад новинар истражувач. Младите новинари истражувачи, исто така, може да се квалификуваат и за главните награди.
За наградата може да се номинираат истражувачки стории објавени или емитувани во домашните медиуми (за публиката во земјава) на македонски, на албански јазик, на јазиците на другите етнички заедници или на меѓународни јазици.

Номинациите на истражувачки стории објавени во домашните медиуми (за публиката во земјава) на јазици на другите етнички заедници, различни од македонскиот и од албанскиот јазик, треба да бидат придружени со превод на македонски јазик.
Наградниот фонд за 2017 година (за истражувачките стории објавени во 2016 година) изнесува 10.000 евра.

Ќе бидат наградени најмногу три најдобри стории.

Индивидуалните награди ќе се движат помеѓу 3.000 и 5.000 евра. Наградата во категорија „најдобра сторија од млад новинар истражувач“ изнесува 3.000 евра. 
Упатството и формуларите за пријавување се достапни на следната Интернет- страница: www.mim.org.mk/eunagrada.
Крајниот рок за поднесување на апликацијата е 7 април 2017 година.

За повеќе информации: eunagrada@mim.org.mk
Овој документ е продуциран со финансиска поддршка од Европската Унија.  Содржината на овој документ е одговорност единствено на Мировниот институт од Љубљана и на Македонскиот институт за медиуми и во никој случај не може да се смета дека ги одразува позициите на Европската Унија. 

